
ЛОДЗІ 1] 
гістарычнай 
навукі 

Даследчык, 
краязнаўца, педагог 
(Да 60-годдзя з дня нараджэнпя 

Анатоля Міхайлавіча Лютага ) 

Упачатку студзеня 2011 г. адзначае свой 
юбілей вядомы вучоны, таленавіты педа-
гог, доктар гістарычных навук, прафесар, 

загадчык кафедры гісторыі Беларусі Беларускага 
дзяржаўнага педагагічнага ўніверсітэта імя Мак-
сіма Танка Анатоль Міхайлавіч Люты. Нарадзіўся ён 
2 студзеня 1951 г. у м. Смілавічы тагачаснага Ру-
дзенскага (цяпер Чэрвеньскага) раёна Мінскай воб-
ласці ў сям'і служачых. Яго бацька, Міхаіл Іванавіч, 
доўгі час працаваў старшым майстрам Смілавіцка-
га сельскагаспадарчага вучылішча. Маці, Таццяна 
Адамаўна, паходзіць са старажытнага татарскага 
роду Ясінскіх, продкі якіх у пачатку XV ст. перасялі-
ліся на землі Вялікага Княства Літоўскага з Крым-
скага ханства і карысталіся ўсімі правамі шляхты. У 
гады Другой сусветнай вайны Таццяна Адамаўна і 
бабуля Анатоля Міхайлавіча, Фаціма Сулейманаў-
на, выратавалі і выхавалі трох яўрэйскіх дзяцей: Ма-
рата, Гену і Малку. Маці гэтых дзяцей загінула ў Пу-
хавіцкім гета. 

У школе Анатоль вучыўся старанна. Пасля закан-
чэння яе быў прызваны на тэрміновую воінскую служ-
бу, якую праходзіў на Балтыйскім флоце. Падчас 
службы ён стаў кандыдатам у майстры спорту па 
барацьбе самба. Дэмабілізаваўся з арміі ў званні 
малодшага лейтэнанта, а ў 1971 г. паступіў на гіста-
рычны факультэт Мінскага дзяржаўнага педагагіч-
нага інстытута імя Максіма Горкага на спецыяль-
насць "гісторыя і замежная мова". 3 першых дзён ву-
чобы ён актыўна ўдзельнічаў у навукова-даследчай 
працы студэнтаў, спартыўным жыцці факультэта і інс-
тытута, грамадскай дзейнасці. Ужо на 3-м курсе Ана-
толь Міхайлавіч падрыхтаваў адметную навуковую 
працу "Гісторыя г.п. Смілавічы", за якую на Усеса-
юзным конкурсе студэнцкіх работ па гуманітарных 
навуках атрымаў медаль і дыплом першай ступені. 
У 1974 г. разам з пісьменнікам М.Пянкратам ён вы-
даў навукова-папулярную працу "Червень — соцн-
ально-экономнческнй очерк". Вялікі ўплыў на фармі-
раванне гістарычнага светапогляду Анатоля Міхай-

лавіча ў студэнцкія гады аказалі Міхаіл Восіпавіч Біч 
і Аляксей Пятровіч П'янкоў. 

Пасля заканчэння ў 1976 Г. інстытута Анатоль 
Міхайлавіч атрымаў дзяржаўнае размеркаванне ў 
Смілавіцкую сярэднюю школу, дзе выкладаў гісто-
рыю і нямецкую мову. Тут ён быў арганізатарам па-
зашкольнай і пазакласнай работы. Пазней стаўды-
рэктарам Старынскай 8-гадовай школы Чэрвень-
скага раёна. На гэтых пасадах А.М.Люты зарэкамен-
даваў сябе як удумлівы педагог і добры арганізатар 
школьнай справы. 3 1979 па 1982 г. ён працаваў у 
Чэрвеньскім раённым камітэце КПБ лектарам ад-
дзела прапаганды і агітацыі. Усе гэтыя гады Анатоль 
Міхайлавіч прадаўжаў займацца навуковай пра-
цай — збіраў гістарычныя матэрыялы, паспяхова 
здаў кандыдацкія экзамены. Без адрыву ад асноў-
най дзейнасці падрыхтаваў пад навуковым кіраўні-
цтвам В.У.Чапко і паспяхова абараніў у 1979 г. кан-
дыдацкую дысертацыю на тэму "Соцпально-эконо-
мнческое развнтне городов Белорусснн в конце 
XVIII — первой третн XIX в.". 

3 1977 г. Анатоль Міхайлавіч пачаў працаваць у 
МДПІ імя Максіма Горкагаспачатку асістэнтам, стар-
шым выкладчыкам, а з 1982 г. дацэнтам кафедры 
гісторыі.СССР, якую ў тыя гады ўзначальваў прафе-
сар В.М.Фамін. У 1985 г. А.М.Люты ўзначаліў кафед-
ругісторыі Беларусі і методыкі выкладання гісторыі 
(з 1993 г. — кафедра гісторыі Беларусі), якой кіруе 
ўсе гэтыя гады. 

Вынікам руплівай працы вучонага сталі манагра-
фіі "Соцпально-экономнческое развнтне городов Бе-
лорусснн в конце XVIII — первой половнне XIX в." 
(Мн., 1987), "Мсторнографня н нсточннкм по про-
блеме генезнса капнталнзма в Росснн н ее нацмо-
нальных регнонах" (Мн., 1989), "Дваранства-Бела-
русі ў перыяд разлажэння і крызісу феадалізму (ка-
нецХУІІІ — першая палова XIX ст.) (Мн., 1991), "Ге-
незпс капнталнзма в промышленностн Белорусснм 
(вторая половнна XVIII — первая половнна XIX в." 
(Мн., 1991). У 1990 г. тады яшчэ дацэнт А.М.Люты 
паспяхова абараніў доктарскую дысертацыю на тэ-
му "Соцпально-экономнческое развнтме Белорус-
ст во второй половнне XVIII — первой половнне 
XIX в. К проблеме генезнса капнталмзма" і атрымаў 
вучоную ступень доктара гістарычных навук. У на-
ступным годзе яму было прысвоена вучонае звегнне 
прафесара. 

Анатоль Міхайлавіч — адзін з аўтараў і рэдакта-
раўнавуковыхзборнікаў "Нацыянальная палітыка ра-
сійскага самадзяржаўя на Беларусі ў канцы XVIII —• 
пачаткуХІХстст." (Мн., 1995), "Гісторыя матэрыяль-
най і духоўнай культуры нацыянальнасцей Беларусі 
ўдругой палове XVIII — першай палове XIX ст." (Мн., 
1996), "Татары-мусульмане на землях Літвы і Поль-

Анатоль/Іюты, 
матрос Чырванасцяжнага Балтыйскага флоту. 1969 г. 

шчы"ўЗ-хтамах(Мн., 1994—1996), "Ісламская куль-
тура татар Беларусі, Літвы і Польшчы і яе ўзаема-
дзеянне з беларускай ды іншымі культурамі" ў 2-х 
тамах (Мн., 1996). У 2004 г. выйшла яго грунтоўная 

АнатольЛюты 
разам з бацькамі 
Міхаілам Іванавічам, 
Таццянай Адамаўнай 
і сынам Сяргеем. 
1980 г. 



ЛЮДЗІ ГІСТАРЫЧНАЙ НАВУКІ 

Вучоны Савет 
гісгарычнага 
факультэта 
БДПУІмя 
Максіма Танка. 
1996 г. 

манаграфія "Сацыяльна-эканамічнае развіццё Бела-
русі ў другой палове XVIII — першай палове XIX ст." 
(Мн., 2004), а ў 2008 г. у сааўтарстве з С.Сямёнавай 
была выдадзена праца "Роля і месца купецтва Бе-
ларусі ў працэсе генезісу капіталізму ў другой пало-
ве XVIII — першай палове XIX стагодцзя" (Мн., 2008). 
А.М.Люты з'яўляецца аўтарам 132 навуковых пуб-
лікацый агульным аб'ёмам больш за 220 друкава-
ныхаркушаў. 3 мэтайувекавечыцьпамяць сваіхзем-
лякоў, якія змагаліся, загінулі або прапалі без вес-
так у час многіх войнаў, Анатоль Міхайлавіч прыняў 
удзел у падрыхтоўцы выдання кнігі "Памяць" па Чэр-
веньскаму раёну. 

Прафесар А.М.Люты піша навуковыя працы, з'яў-
ляецца кіраўніком шматлікіх навуковыхзборнікаў, ар-
ганізатарам і кіраўніком шэрага міжнародных і рэс-
публіканскіх навуковых канферэнцый. Пад яго кіраў-
ніцтвам у розныя гады былі распрацаваны грунтоў-
ныя навуковыя праекты па праблемах сацыяльна-
эканамічнага развіцця БеларусіўканцыХ^ІІІ—ХІХст., 
генезісу капіталізму, гістарыяграфіі гісторыі пра-
мысловасці, гісторыі нацыянальных меншасцей і 
інш. Цяпер ён узначальвае навуковы калектыў, які ў 
рамках Дзяржаўнай праграмы фундаментальных 
навуковых даследаванняў "Гісторыя і культура, гра-
мадства, дзяржава" распрацоўвае праблему "Са-
цыяльна-эканамічныя, этна-нацыянальныя, культур-
на-канфесіянальныя і палітычныя працэсы ў Бела-
русі ў другой палове XIX — пачатку XX ст. і іх уплыў на 
фарміраванне беларускай нацыі". 

Можна без перабольшвання сказаць, што Ана-
толь Міхайлавіч Люты з'яўляецца стваральнікам да-
следчыцкай школы па сацыяльна-эканамічнай гісто-
рыі Беларусі XVIII—XIX стст. Яго фундаментальныя 
навуковыя працы, прысвечаныя пытанням сацыяль-
на-эканамічнага развіцця Беларусі ў другой палове 

XVIII—XIX ст., папоўнілі беларускую гістарыяграфію 
цікавымі і арыгінальнымі даследаваннямі, якія атры-
малі заслужанае прызнанне навуковай грамадскасці 
Беларусі і замежжа. Навуковы падыход Анатоля Мі-
хайлавіча да працы — гэта імкненне ўнікнуць у са-
мую сутнасць праблемы, руплівасць і мэтанакіра-
ванасць, смелы і творчы падыход да разгляду роз-
ных пытанняў гісторыі, уменне выдзеліць галоўнаеў 
даследуемай праблеме. 

Пад кіраўніцтвам прафесара А.М.Лютага паспя-
хова абаранілі кандыдацкія дысертацыі 19 аспіран-
таў. На працягу 12 гадоў ён з'яўляўся старшынёй 
Савета па абароне доктарскіх дысертацый у БДПУ 
імя МаксімаТанка. Большза 10 гадоўАнатольМіхай-
лавіч быў членам Савета Фонда фундаменталь-
ных даследаванняў Рэспублікі Беларусь. Прафесар 
А.М.Люты з'яўляецца рэцэнзентам і апанентам мно-
гіх навуковых прац. 

Анатоль Міхайлавіч актыўна займаецца вучэб-
на-метадычнай працай, з'яўляецца аўтарам вучэб-
ных праграм па гістарыяграфіі і гісторыі Беларусі, 
аўтарам канцэпцыі гістарычнай адукацыі і прагра-
мы выкарыстання матэматычных метадаў у гіста-
рычных даследаваннях, шэрага метадычных дапа-
можнікаў і навукова-метадычных комплексаў для 
студэнтаў па вывучэнню гісторыі Беларусі. 

Сёння прафесар А.М.Люты асноўную вучэбную 
нагрузку выконвае на гістарычным факультэце БДПУ 
імя Максіма Танка, дзе чытае курс лекцый па гіста-
рыяграфіі гісторыі ўсходніх славян, вядзе курс па 
айчыннай гістарыяграфіі дпя магістрантаў. 

А.М.Люты плённа кіруе навуковай працай сту-
дэнтаў і магістрантаў, падрыхтоўкай імі курсавых і 
дыпломных праектаў, магістарскіх дысертацый, на-
вуковых артыкулаў. Не раз навуковыя даследаванні 
студэнтаў, падрыхтаваныя пад кіраўніцтвам Анато-

лія Міхайлавіча, займалі высокія месцы ў рэспублі-
канскіх конкурсах. Ён з'яўляецца арганізатарам і ак-
тыўным удзельнікам міжнародных, рэспубліканскіх і 
ўніверсітэцкіх навукова-практычных і тэарэтычных 
канферэнцый. 

Нягледзячы на вялікую занятасць вучэбнай, ме-
тадычнай і навуковай дзейнасцю, прафесар А.М.Лю-
ты знаходзіць час для ўдзелу ў грамадскім жыцці 
факультэта, універсітэта і рэспублікі. Анатолій Міхай-
лавіч — член вучонага Савета ўніверсітэта і Савета 
гістарычнага факультэта, каардынацыйнага Савета 
пры Інстытуце гісторыі НАН Рэспублікі Беларусь, 
член спецыялізаванага Савета па абароне канды-
дацкіх дысертацый БДПУ імя Максіма Танка. Ува-
ходзіць ён у склад рэдакцыйнай камісіі часопіса "Вес-
ці БДПУ", рэдакцыйнай рады "Беларускага гістарыч-
нага часопіса", рэдкалегіі зборніка "Архіварыус". 

Паспяховая рознабаковая дзейнасць Анатоля 
Міхайлавіча, зроблены ім вялікі ўклад у развіццё пе-
дагагічнай адукацыі і гістарычнай навукі атрымалі 
шырокае прызнанне навуковай і педагагічнай гра-
мадскасці Беларусі. Анатоль Міхайлавіч узнагаро-
джаны граматамі Міністэрства вышэйшай і сярэд-
няй спецыяльнай адукацыі СССР, Міністэрства аду-
кацыі БССР. У 1988 г. ён удастоены звання "Выдатнік 

адукацыі БССР". У 2002 г. за актыўны ўдзел у забес-
пячэнні навучальна-выхаваўчага працэсу пры пад-
рыхтоўцы педагагічных кадраў і ў сувязі з 80-год-
дзем з дня заснавання БДПУ імя Максіма Танка пра-
фесар А.М.Люты быў узнагароджаны граматай Са-
вета Міністраў Рэспублікі Беларусь, а ў 2003 г. атры-
маў ганаровае званне "Прафесар года БДПУ". Ука-
зам Прэзідэнта Рэспублікі Беларусь А.Р.Лукашэнкі 
ад 4 лютага 2010 г. прафесар А.М.Люты ўзнагаро-
джаны медалём імя Францыска Скарыны. 

Калегі і калектыў рэдакцыі "Беларускага гіста-
рычнага часопіса" шчыра віншуюць шаноўнага Ана-
толія Міхайлавіча з юбілеем, жадаюць яму моцнага 
здароўя, творчага плёну і поспеху ў здзяйсненні ўсіх 
яго планаў. 

Мікалай Забаўскі, 
цоктар гістарычных навук, дэкан гістарычнага 

факультэта БДПУ імя Максіма Танка 

Васіль Кушнер, 
кандыдат гістарычных навук, дацэнт, галоўны 

рэдактар "Беларускага гістарычнага часопіса" 

Леанід Шкуцько, 
кандыдат гістарычных навук, дацэнт кафедры 

гісторыі Беларусі БДПУ імя Максіма Танка 

